
பரிவ்ரு’டா⁴ஷ்டகம்

கலிந்தோ³த்³பூ⁴தாயாஸ்தடமநுசரந்தீ பஶுபஜாம்
ரஹஸ்யேகாம் த்³ரு’ஷ்ட்வா நவஸுப⁴க³வக்ஷோஜயுக³ளாம் ।
த்³ரு’ட⁴ம் நீவீக்³ரந்தி⁴ ஶ்லத²யதி ம்ரு’கா³க்ஷ்யா ஹடதரம்
ரதிப்ராது³ர்பா⁴வோ ப⁴வது ஸததம் ஶ்ரீபரிவ்ரு’டே⁴ ॥ 1॥
ஸமாயாதே ஸ்வஸ்மிந்ஸுரநிலயஸாம்யம் க³தவதி
வ்ரஜே வைஶிஷ்ட்யம் யோ நிஜபத³க³தாப்³ஜாங்குஶயவை: ।
அகார்ஷீத்தஸ்மிந்மே யது³குலஸமுத்³பா⁴ஸிதமணௌ
ரதிப்ராது³ர்பா⁴வோ ப⁴வது ஸததம் ஶ்ரீபரிவடே⁴ ॥ 2॥
ஹிஹீஹீஹீகாராந் ப்ரதிபஶு வநே குர்வதி ஸதா³
நமத்³ப⁴ஹ்மேஶேந்த்³ரப்ரப்⁴ரு’திஷு ச மௌநம் த்⁴ரு’தவதி ।
ம்ரு’கா³க்ஷீபி:⁴ ஸ்வேக்ஷாநவகுவலயைரர்சிதபதே³
ரதிப்ராது³ர்பா⁴வோ ப⁴வது ஸததம் ஶ்ரீபரிவ்ரு’டே⁴ ॥ 3॥
ஸக்ரு’த்ஸ்ம்ரு’த்வா கும்பீ⁴ யமிஹ பரமம் லோகமக³ம-
ச்சிரம் த்⁴யாத்வா தா⁴தா ஸமாதி⁴க³தவாந்யம் ந தபஸா ।
விபௌ⁴ தஸ்மிந்மஹ்யம் ஸஜலஜலதா³லீநிப⁴தநௌ
ரதிப்ராது³ர்பா⁴வோ ப⁴வது ஸததம் ஶ்ரீபரிவ்ரு’டே⁴ ॥ 4॥
பரா காஷ்டா² ப்ரேம்ணாம் பஶுபதருணீநாம் க்ஷிதிபு⁴ஜாம்
ஸுத்³ரு’க்தாநாம் த்ராஸாஸ்பத³மகி²லபா⁴க்³யம் யது³பதே: ।
விபு⁴ர்யஸ்தஸ்மிந்மே த³ரவிகசஜம்பா³லஜமுகே²
ரதிப்ராது³ர்பா⁴வோ ப⁴வது ஸததம் ஶ்ரீபரிவ்ரு’டே⁴ ॥ 5॥
த³ரப்ராது³ர்பூ⁴தத்³விஜக³ணமஹ: பூரிதவநே
சரம் குஹ்வாம் ராகாருசிரதரஶோபா⁴தி⁴கருசி ।
ஹரிர்யஸ்தஸ்மிம்ஸ்த்ரீக³ணபரிவ்ரு’தோ ந்ரு’த்யதி ஸதா³
ரதிப்ராது³ர்பா⁴வோ ப⁴வது ஸததம் ஶ்ரீபரிவ்ரு’டே⁴ ॥ 6॥

ஸ்பு²ரத்³கு³ஞ்ஜாபுஞ்ஜாகலிதநிஜபாதா³ப்³ஜவிலுட²த்-
ஸ்ரஜி ஶ்யாமாகாமாஸ்பத³பத³யுகே³ மேசகருசி ।
வராங்கே³ ஶ‍்ரு’ங்கா³ரம் த³த⁴தி ஶிகி²நாம் பிச்ச²படலை:

ரதிப்ராது³ர்பா⁴வோ ப⁴வது ஸததம் ஶ்ரீபரிவ்ரு’டே⁴ ॥ 7॥
து³ரந்தம் து:³கா²ப்³தி⁴ம் ஹஸிதஸுத⁴யா ஶோஷயதி யோ
யதா³ஸ்யேந்து³ர்கோ³பீநயநநலிநாநந்த³கரணம் ।
அநங்க:³ஸாங்க³த்வம் வ்ரஜதி மம தஸ்மிந் முரரிபௌ
ரதிப்ராது³ர்பா⁴வோ ப⁴வது ஸததம் ஶ்ரீபரிவ்ரு’டே⁴ ॥ 8॥
இத³ம் ய:ஸ்தோத்ரம் ஶ்ரீபரிவ்ரு’ட⁴ஸமீபே பட²தி வா
ஶ‍்ரு’ணோதி ஶ்ரத்³தா⁴வாந் ரதிபதிபிது: பாத³யுக³ளே ।
ரதிம் ப்ரேப்ஸு: ஶஶ்வத்குவலயத³லஶ்யாமலதநௌ
ரதி: ப்ராது³ர்பூ⁴தா ப⁴வதி ந சிராத்தஸ்ய ஸுத்³ரு’டா⁴ ॥ 9॥
இதி ஶ்ரீவல்லபா⁴சார்யக்ரு’தம் ஶ்ரீபரிவ்ரு’டா⁴ஷ்டகம் ஸமாப்தம் ।

